
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR MIRATIMIN E MODELIT TË REGJISTRIT TË ANKIMEVE ZGJEDHORE PËR ZGJEDHJET PËR ORGANET E QEVERISJES VENDORE TË VITIT 2015.
Komisioni Qëndror i Zgjedhjeve në mbledhjen e datës 21.01.2015, me pjesëmarrjen e:
Lefterije
LUZI-



Kryetare

Hysen
          OSMANAJ-


Anëtar 

Klement
ZGURI-


Anëtar                           

Vera

SHTJEFNI-


Anëtare

Shqyrtoi çështjen me 

Objekt: 
Për miratimin e modelit të Regjistrit tё Ankimeve Zgjedhore për Zgjedhjet për Organet e Qeverisjes Vendore të vitit 2015.
Bazë Ligjore: 
Neni 23, pika 1, gërma “a, dhe neni 127, të ligjit nr. 10019, datë 29.12.2008 “Kodi Zgjedhor i Republikës së Shqipërisë” i ndyshuar.
KQZ pasi shqyrtoi dokumentacionin e paraqitur dhe dëgjoi diskutimet e perfaqësuesve të partive politike,

VËREN:
Kodi Zgjedhor i ndryshuar, në nenin 127 të tij parashikon detyrimin e KQZ-së për mbajtjen e një regjistri të posacëm në funksion të regjistrimit të kërkesave ankimore. Gjithashtu kjo dispozite parashikon edhe permbajtjen  e këtij regjistri. 

Sipas dispozites së lartë përmendur, Regjistri i Ankimeve Zgjedhore përmban: 

a) numrin rendor të kërkesës ankimore

b) datën dhe orën e paraqitjes së ankimit

c) subjektin ankimues

ç)  objektin e ankimit

d) numrin dhe llojin e dokumenteve që i bashkangjiten kërkesës ankimore.
Regjistri duhet të përmbaj dhe pjesën e vërtetimit, i cili i jepet subjektit që ankimohet dhe provon orën dhe datë e dorëzimit dhe marrjen nga KQZ të kërkses ankimore 
Sipas nenit 129, pika 2, gërma “c” dhe pika 4 të tij  KQZ mund të vendos kthimin për plotësim të kërkesave ankimore dhe ridepozitimin e tyre. Per të patur nje paraqitje sa me të qartë të Regjistrit të Ankimeve Zgjedhore  nje kerkesë ankimore do të shënohet në gjysmën e parë të faqës së regjistrit dhe në gjysmën e dytë do të regjistrohet kërkesa ankimore e ridepozituar ne rast se KQZ vendos kthimin e saj për plotësim të elementeve të formës.

Regjistri i Ankimeve Zgjedhore është i vlefshёm vetëm për Zgjedhjet në proces që do të thotë se ky regjister do të përdoret vetëm për Zgjedhjet për Organet e Qeverisjes Vendore të vitit 2015 dhe zgjedhjet e pjesëshme që do të zhvillohen ndërmjet dy procesesve të përgjithshme zgjedhore.
PËR KËTË ARSYE:
Mbështetur  në nenin 23, pika 1, gërma “a, dhe neni 127, të ligjit nr. 10019, datë 29.12.2008 “Kodi Zgjedhor i Republikës së Shqipërisë” i ndryshuar,  
V E N D 0 S I:
Miratimin e modelit të Regjistrit tё Ankimeve Zgjedhore për Zgjedhjet për Organet e Qeverisjes Vendore të vitit 2015, sipas modelit bashkëlidhur këtij vendimi.
Ky vendim hyn në fuqi menjëherë.

Kundër këtij vendimi mund të bëhet ankim në Kolegjin Zgjedhor brenda 5 ditëve nga shpallja e tij.

